Nafarroako Parlamentuko Mahaiak, 2013ko maiatzaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, Foruzaingoak Foru Komunitateko kale eta errepideetan eginiko kontrolei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2013ko maiatzaren 13an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Nekane Pérez Irazabal andreak, Legebiltzarreko Erregelamenduan ezarritakoaren babesean, ondoko galderak aurkezten dizkio Lehendakaritza, Justizia eta Barne Departamentuari, idatziz erantzun ditzan:

(Azken bost urteotan, eta urtez urte)

1. Zenbat kontrol ezarri ditu Foruzaingoak Foru Komunitateko errepide eta kaleetan?

2. Zein izan zen Foruzaingoak ezarritako kontrol bakoitzaren helburua? Zenbat pertsona identifikatu zen horietako bakoitzean? Zenbat pertsona atxilotu ziren, eta zergatik?

3. Polizia Nazionalak eta Guardia Zibilak ematen al diote Foruzaingoari aldez aurretik Nafarroako Gobernuari Foru Komunitatean jarri behar dituzten kontrolen berri? Hala bada, zenbat kontrolen berri eman du kidego horietako bakoitzak, eta zer helburu zuen kontrol bakoitzak?

4. Gobernuak ba al du Polizia Nazionalak eta Guardia Zibilak Foru Gobernuari jakinarazi gabe ezarritako inolako kontrolen berri? Hala bada, zenbat izan dira?

Iruñean, 2013ko maiatzaren 6an

Foru parlamentaria: Nekane Pérez Irazabal

